
Abstract

This article discusses literary works that can be included within the

Galician science fiction of the last quarter of the 20th century, a period that
was characterised by the political Transition, the process of ‘normalizacién
which takes place in Galician literature and the configuration of science

fiction as an acceptable genre. This analysis pays particular attention

to the perspective of sexpolitics in relation to the universes created, by
focusing both on the social construction of sexual dissidence that shows
alternative futures and on the presence of characters who bring to light this
issue and allow for finding escape routes out of a future dominated by a

heteropatriarchal and culturally uniform gaze.

Este artigo analiza as obras encadrabeis dentro da ficcién cientifica galega
do dltimo cuarto do século XX, un momento marcado pola transicién poli-
tica, polas campafas de normalizacién que atravesan a literatura galega e
pola conformacién como xénero aceptabel da propia ficcion cientifica. As
obras atenden particularmente 4 perspectiva da sexopolitica en relacién aos
universos construidos, centrindose tanto na construcion social da disiden-
cia sexual que amosan os futuros alternativos como na presenza de perso-
naxes ou protagonistas que traian esa problemadtica e permitan buscar lifias
de fuga a un futuro dominado por unha éptica heteropatriarcal e cultural-

mente uniforme.

Resumo

1

Lembramos que un dos
primeiros produtos culturais
vinculados ao xénero é a banda
deseinada 2 viaxes (Marin &

Patifio 1975), editada polo selo
Brais Pinto, expresién do grupo
homoénimo de migrantes galegos en
Madrid. Hai que contar, ademais,
coa forte relacion entre a tematica
da ficcién cientifica e a literatura
orientada ao publico infantil e
xuvenil.

‘ 1. Introducién

O desenvolvemento da ficcién cientifica en lingua
galega estd ligado a unha serie de cuestions entre as que
poden identificarse os trazos dunha problemdtica espe-
cifica que non consegue, porén, subtraerse a outros
elementos transversais que, nunha 6ptica internacio-
nal, afectan 4 posibilidade do xénero. De entre as pri-
meiras pode mencionarse a stia calidade de expresion
dunha cultura e dunha lingua minorizadas, sometidas
a un longo silencio e a unha represién politica enfron-
tada desde unha fragmentacion de espazos e actores aos que, no caso con-
creto da ficcidn cientifica, vén sumarse tamén a variedade de xéneros nos
que se desenvolve.' Por outra parte, hai que ter en conta o desenvolve-
mento da reconstrucién cultural da posguerra, baseada nunha perspectiva
culturalista, mais aberta ao desenvolvemento posibilista dunha actividade
apolitica que 4 confrontacién que representaba manterse fiel aos derei-
tos derivados da legalidade republicana. Artellado ao redor da Editorial
Galaxia e do seu director, Ramoén Pifieiro, o legado politico e cultural do
pifieirismo formula tamén unha serie de pardmetros abertamente refrac-
tarios 4 idea dun xénero popular entroncado na cultura de masas e dunha
representacion de elementos que escapen ao modelo fantastico e ruralista
que se pretende como Unico axeitado 4 realidade étnica da galeguidade
(Regueira 2020, 2022). Estas coordenadas presentan unha reaparicién com-
plexa da temadtica na literatura escrita en lingua galega que, abstraendo
o conto ‘11926’ ([1926]1995), de Rafael Dieste, atoparia as stas referencias
mais préximas nos finais do século x1x (Béveda 2013: 189). O seu rexur-
dir nos anos setenta estaria vinculado, por tanto, 4s impugnaciéns que os
autores das novas narrativas (Regueira 2020: 225) realizan sobre unha pro-
posta de campo definida entre o lirico e o arcaico por parte dos actores con
poder editorial. Non se trata, por tanto, dunha emerxencia convencional
e boa proba diso pode verse no feito de que s6 en 1975, e da man de edito-
riais alleas a Galaxia, aparecen as primeiras propostas de ficcién cientifica
en formato libro, mdis al6 da ocasional experimentacién con relatos soltos,
unha prictica que contintia nos anos seguintes. Tamén en como, mesmo
nese momento de reaparicién do subxénero para a literatura en lingua
galega, as incipientes estruturas da critica e do mercado actan en oposi-
cioén a moitas destas propostas. Tritase dunha dindmica que non se rompe
até o moi tardio 1992, cando Sofios eléctricos de Ramoén Caride gafia o Premio
Blanco Amor, unha das mais importantes ferramentas canonizadoras da
narrativa galega da época, e pasa a ser considerada como unha sorte de re-
inauguracioén do xénero nun novo momento histdrico (Vilavedra 1999: 299),
encadrado nas dindmicas da normalizacion cultural e da necesidade de
implementar subxéneros literarios ausentes da literatura galega, especial-
mente na sua recuperada dimensiéon comercial.

Neste artigo, agds alusions menores, centrarémonos nas obras apa-
recidas entre 1976 € 0 ano 2000 que respondan a unha proposta de xénero,
¢ dicir, aquelas que, mesmo sendo colecciéns de relatos, mantefian unha
certa consistencia e unidade que permita categorizalas como obras de fic-
cion cientifica mais al6 da prictica ocasional na forma de contos soltos que
caracterizou a emerxencia do xénero e que acompaiou o seu desenvolve-
mento en relacion 4 cultura galega. Da mesma maneira, e ainda desde a
consciencia de que esta apariciéon do subxénero da ficcion cientifica

estd marcada pola stia eclosion en territorios non sempre ben delimitados
nos que aparece tamén a primeira banda desefiada e, coas siias problema-
ticas, a literatura infantil e xuvenil, cinguirémonos principalmente a obras
dirixidas a publico adulto. Farémolo en aras dos limites que un artigo destas
caracteristicas presenta, pero sen dubidar das posibilidades que eses terri-
torios son susceptibeis de colocar tamén nestas cuestidns.

Por outra parte, a prictica inexistencia de obras anteriores ao final do
franquismo ¢ a que nos permite marcar no século XX un corpus de obras que
forman parte principalmente do periodo que vai entre 1975 € 0 ano 2000 €
que, ademais, estin moi mediatizadas por estas caracteristicas de aparecer
como parte de longos procesos de transformacion politica e do estabelece-
mento de novas metas colectivas para a comunidade galega. Os estertores
finais da ditadura, a transicién democritica vehiculada a través dos poderes
metropolitanos do Estado coa participacién das stas vellas elites, a recupe-
racion do Estatuto de Autonomia (1981) e a Lei de normalizacion lingiiistica
(1983) son algiins dos moitos elementos que transformaron a comunidade
galega. Hai unha serie de eventos xuridico-politicos aos que tamén haberia
que sumar, nesas ultimas décadas do século xx, elementos como a despe-
nalizacién da homosexualidade en 1978 e a aprobacién do Cédigo Penal de
1995 que derrogaba formalmente a lexislacién franquista sobre perigosidade
social que afectaba de xeito moi intenso ao colectivo LGBTIQ+.

A nosa proposta trata de ver as ligazéns entre os espazos de marxi-
nalidade dentro do campo literario nos que se moveu a ficcion cientifica
galega nese periodo e a representacién da redefiniciéon que Paul Preciado
fai sobre o concepto foucaultiano de sexopolitica. Enténdese, nestas coor-
denadas, a sexopolitica como unha das formas de actuacién biopolitica
do capitalismo na ‘normalizacién’ de corpos e de identidades que, porén,
enfronta unha serie de actuacidéns subversivas que Preciado localiza nos
mediados do século xxX: ‘La sexopolitica no es s6lo un lugar de poder, sino
sobre todo el espacio de una creacién donde se suceden y se yuxtaponen los
movimientos feministas, homosexuales, transexuales, intersexuales, trans-
géneros, chicanas, post-coloniales... Las minorias sexuales se convierten en
multitudes’ (2003: 1). Un elemento central da nosa analise é que parte desa
creacién de disidencias poida realizarse a través da creacion literaria e da
imaxinacién de mundos alternativos, mesmo producindo esas representa-
ciéns nun sentido secundario respecto da trama. Por outra parte, tamén
¢ relevante ter en conta o seu correlato: a posibilidade dunha sexopolitica
continuista coas perspectivas do heteropatriarcado ou mesmo que chegue
a ampliar a sua capacidade opresiva, sexa directamente sobre os corpos e
identidades, sexa a través dun plan mdis sutil que introduza o desexo e a
realizacién da sexualidade dentro das stias normativas sociais.

Partimos da consciencia de que a nosa perspectiva incorpora, ade-
mais, varias problemadticas propias, non sendo a menor, a tardia aparicién
das referencias 4 teoria queer dentro da cultura galega, algo que implica
que a major parte destas menciéns ao universo da diversidade estabelezan
relaciéns que xogan nun aspecto inconsciente. Entendemos, porén, que o
universo da diversidade sexual precede 4 sia formulacion pola teoria queer
e que, concretamente no caso galego, formou parte, de maneira non uni-
voca, de moitos dos movementos sociais vinculados 4 emerxencia da cultura
galega no posfranquismo; por exemplo, o referido en Lopo (2020), e tendo
en conta a dificultade de historizacién que estes movementos presentan
mesmo hoxe en dia.



25 __ Galicia 21
Issue M ‘24

Sexopolitica futura:
sexualidades e alternativas
na ficcion cientifica galega
do século XX

Mario Regueira

2. Medo a un futuro marondo

Temos neste proceso de apariciéon dun corpus de ficciéon cientifica en lingua
galega, unha serie de espazos marxinais atravesados por un conxunto de
cuestions especificas que responden 4s particularidades, xa mencionadas,
do campo literario galego neste momento histérico de emerxencia. Cabe
mencionar que este tipo de perspectivas non son infrecuentes na propia
perspectiva do xénero, nin sequera noutros dmbitos sometidos a unha his-
toria mdis convencional, tal como ten analizado Lorena Lépez Lépez, lan-
zando lifas 4s teorias de Donna Haraway:

Tanto a ficcion cientifica como o xénero gético foron espazos lite-
rarios especialmente produtivos 4 hora de explorar as relacidns co
Outro e representar os medos e as tensions da sociedade. Na tradi-
cion destes subxéneros esa interaccién co Outro, representado na
forma de extraterrestres, mdquinas, vampiros, e outras criaturas fan-
tasticas e terrorificas, serviu con frecuencia para reafirmar a propia
identidade, delimitada polas fronteiras do que se considera, ou non,
humano e socialmente aceptibel. Como afirma Donna J. Haraway:
‘Los monstruos han definido siempre los limites de la comunidad en
las imaginaciones occidentales’ (Haraway, Ciencia, cyborgs y mujeres
308). Precisamente por isto, a ficcion cientifica e a literatura gdtica
revelironse como ferramentas inspiradoras para o feminismo e o
movemento LGBTQ 4 hora de subverter os discursos identitarios hexe-
monicos a través da re-apropiacion dese imaxinario e dun tratamento
empdtico da outredade. (Lépez Lopez 2018: 125)

A anilise de Lopez Lopez dirixese neste aspecto 4 ficcion cientifica
galega dunha autora de comezos do século xx1 como Cris Pavén, porén,
¢ interesante ter en conta até que punto esas lifas do discurso da ficcion
cientifica poden rastrearse no medio desta longa e andrquica aparicién dun
subxénero que, para o contexto galego, xoga coas ansias de normalidade
cultural que esixen un publico amplo, cultura de masas e xéneros neopopu-
lares (Regueira 2022). Por outra parte, existe a maior ou menor consciencia
dentro de moitas destas propostas de estar a construirse nunha mediacién
coa outredade que formula lifias de contacto con ese mundo. E unha outre-
dade que se cuestiona non poucas veces o papel da galeguidade nesas socie-
dades futuras, algo que non deixa de colocar a cuestién da Galiza como
pobo dentro ou féra da Historia (Regueira 2019). E dicir, como comuni-
dade humana chamada a ser tragada por unha uniformizacién multicultu-
ral ou capaz de resistir aferrada a unha identidade esencial con raices en
formas de vida arcaicas e alleas 4 tecnoloxia. Constituese asi a perspectiva,
frecuente na tradicién internacional da utopia/distopia (Rogan 2009: 313),
de estabelecer un futuro catastréfico que, ademais dos efectos mundiais,
representa, para o caso da Galiza, o exterminio final dunha forma de vida
que sobreviviu tratando de manterse allea ao curso histérico. O regreso
a unha existencia esencial, recuperando un contacto coa natureza que se
aproxima a interpretacions biocraticas e pseudonaturalizadas, aparece con
certa frecuencia nestes universos imaxinados, construindo mundos nos que
non cabe a diversidade sexual ou nos que mesmo ¢ directamente referida
como unha forma mdis de decadencia anti-natural aberrante.

Tal como afirma De Witt Douglas Kilgore, as especulacions sobre un
futuro queer representan varios retos ancorados nunha tradiciéon que alude
a un futuro que acostuma ter sempre a mesma forma:

Over the past two centuries, science fiction has persistently asked

us to imagine futures inhabited by human beings radically diffe-

rent from ourselves. For a literature that claims Mary Shelley’s
Frankenstein (1818) and H. G. Wells’s The Time Machine (1895) as its
founding documents, this persistence is determined by tradition. The
task of imaging a queer futurity, therefore, requires that we confront
closely held generic assumptions about human nature and destiny.
From sf’s utopian and dystopian roots we inherit our evolutionary
speculations about the advent of a new human race. In the history of
the genre race is both a corporate term including all humanity and
an exclusionary rhetoric that naturalizes possessive investments in
heteronormative whiteness. (Kilgore, 2008: 233)

Esta perspectiva representa outro dos retos da nosa anilise xa que,
na abundancia de textos que non mencionan esa organizacién sexopolitica
do futuro imaxinado, teremos que concluir que non a contemplan como
unha posibilidade que vaia mais al6 da persistencia dos esquemas heteropa-
triarcais do presente. Por outra banda, que a inmensa parte do corpus posi-
bel fale desde o final da ditadura, un momento histérico no que a censura
funciona de forma mdis laxa, apoia esta perspectiva. As disidencias sexuais
seguen colocadas, mesmo nun contexto de ampliacién paulatina de liberda-
des, na marxe do non nomeado, no que non encaixa e no que non é desexa-
bel, nin sequera como exercicio de imaxinacién, para un futuro comun.

3. Un universo heterosexual

Unha das cousas mdis peculiares das primeiras obras aparecidas neste
momento histdrico ¢ a presenza ocasional, ainda que relevante, de discursos
abertamente refractarios 4 diversidade sexual. E o que acontece en obras
consideradas iniciais nesta recuperacién do xénero como Homes do espa-

cio (1976), de Lois Ferndndez Marcos, ou Reportaxe cosmico (1983), de Xosé
Fernidndez Ferreiro. No caso do primeiro, estamos ante un libro de rela-
tos acollido na coleccién ‘O Moucho’ da editorial Pombal, cunha lifia que
trataba de ofrecer publicacidns baratas que chegasen a un ptblico amplo.
Nunha coleccién que bebe claramente da literatura de ficcion cientifica
madis popular naquel momento, atopamos o conto ‘A nave’ que nos fai par-
ticipes dunha perspectiva apocaliptica que dd cabo do planeta sen que sexa
necesaria ningunha grande conflagracién mundial:

—O mundo destruiuse lentamente. Pronto s6 queddu unha socie-
dade dexenerada de drogadictos e homosexuales. E foron a maldade
e o apodrecimento das almas dos homes os que perderon 6 mundo...
—A contaminacién das industrias. A radioactividade das novas
armas atémicas que os sabeos esperimentaban. As armas bateriol6xi-
cas. As drogas, o crime... pouco a pouco foron rematando ca vida na
terra e acabando cos homes...

—Non fixo falta outra guerra mundial. As xentes destruironse elas
solas. (Ferniandez Marcos 1976: 18)

Identificase desta forma a homosexualidade como un dos elemen-
tos que atentan contra a posibilidade dun desenvolvemento harmdnico da
humanidade, colocada ao lado doutro tipo de actitudes antisociais e de

ameaza ao desenvolvemento técnico, unha referencia cldsica neste tipo
de relatos distopicos. Se cadra o mdis rechamante desta referencia sexa a
sua desaparicidn na reedicion parcial que o libro ten en 1995 da man de
Xerais, desta vez baixo o titulo Galaxia lonxana. Tratase, sen dubida, dunha
mudanza significativa que evidencia o cambio social onde determinados
discursos deixan de ter a cobertura e a naturalidade da que gozaban antes.
A pesar disto, e como xa analizamos noutra ocasion (2022), os aspectos rela-
cionados coa representacion obxectualizadora do xénero feminino non
correron a mesma sorte e pasaron practicamente inalterados 4 nova edicion.
A perspectiva sobre as personaxes femininas, representadas como engados
sexuais que recompensan o protagonista varén e tefien un papel na socie-
dade interestelar vinculada ao ocio erético, permanece cunha alteracion
que pouco supera a simple adaptaciéon normativa: ‘O T-CLUBE achibase
nun dos rueiros mdis populosos da cidade. Na stia entrada, girls case espi-
das, que servian de engado 6s paseantes’ (Fernindez Marcos 1995: 90); ‘Mx
sorriu. Cumprira a sia mision. ;Por que, pois, non tomar unhas pequenas
vacacions en Silp, preto daquela bela rapaza de peito tirxido e ollar melu-
roso?’ (Fernindez Marcos 1995: 93).

Menos explicaciéns obtemos na ficcion Reportaxe cosmico (1983), na
cal a vida no cosmos, asentada principalmente na Liia, conseguira colocar a
humanidade nun camifo idealizado, cando menos baixo as perspectivas da
heterosexualidade dominante:

—;E que papel xoga o amor e o sexo?

—Mais ou menos como na Terra, pero sen tantos tabus, nen tanta
liturxia. Todo ¢ moito mdis natural e sinxelo. De ahi que non exista a
prostituciéon nen a homosexualidade. Falo en términos xerais, pois xa
se sabe que sempre hai excepcidns, incluso no cosmos... Pero como
lle digo, o home, o ser humano, aqui no espacio, recupera a ilusién
de vivir, a capacidade de sonar. (Fernindez Ferreiro, 1983: 120)

Equiparada 4 prostitucion, a homosexualidade pasa a ser parte dunha
dicotomia que se enfronta 4 ‘ilusién de vivir’ ou 4 ‘capacidade de sonar’,
¢ dicir, como un lastre para unha vida en plenitude e como unha das her-
danzas das que desfacerse no mundo moderno. Cabe mencionar que as
sexualidades alternativas non estin completamente féora do mundo futuro
imaxinado por Fernindez Ferreiro, xa que aparece a posibilidade dos
varéns humanos teren contacto sexual con femias extraterrestres. K unha
vision da Outredade que, porén, aparece sometida ao desexo masculino e
a unha exotizacién que consegue apagar toda posibilidade disruptiva desta
perspectiva. A exploracion espacial responde asi ao modelo de extraccion e
de colonizacién que podemos recofiecer na historia do capitalismo, cunha
vision desproblematizada da civilizacion allea que se relaciona co miste-
rioso e co desexo prohibido.

Estamos ante obras que formulan unha continuidade explicita coas
sexopoliticas herdadas do franquismo, e que configuran a homosexuali-
dade como unha categoria directamente vinculada coa problemadtica social
que rodea o propio concepto de perigosidade que o réxime incluiu na sta
lexislacién. Tratase dunha visién uniforme de todo o non-heterosexual, pre-
sentado como unha ameaza que contribtie ao final da civilizaciéon humana
(Fernandez Marcos 1995) ou un vicio a ser extirpado en aras dunha forma
de vida mellorada (Fernindez Ferreiro 1983). No caso de Reportaxe cosmico
(1983) as alternativas a unha heteronormatividade cldsica apenas aceptan

unha variacién baseada na exotizacién morbosa de femias extraterrestres,
convertendo a aventura de cofiecemento do cosmos nunha nova incursion
depredadora ao servizo de protagonistas masculinos heterosexuais. Ben
indicativo dunha mudanza de época que non sincronizou as expectativas
dos distintos colectivos que emerxian despois da ditadura ¢ a adaptacién
da primeira obra de Lois Ferndndez Marcos a unha segunda edicién moi
modificada que, eliminando os seus tons abertamente homaéfobos, man-
tén outras dindmicas na representacién das relaciéns heterosexuais que,
case vinte anos despois, seguen a crear un reflexo do que se entende como
normalidade.

4. O futuro do reprimido

A pesar de que as cuestions sexuais e o papel da relacién entre xéneros son
unha cuestion relativamente frecuente naquelas novelas que apuntan a un
futuro imaxinario, non é menos certo que a presenza dunha sexualidade ou
dunha identidade de xénero alternativa € escasa. Ainda que resulta evidente
que non pode deducirse unha conclusién contudente da ausencia no trata-
mento de certos temas, si que é verdade que a perspectiva queer estd habi-
tuada a interpretar o silencio como unha das formas da invisibilidade e da
expulsién dunha sociedade regrada 4s que son sometidos os imaxinarios da
disidencia. Consideramos que podemos falar de silencios elocuentes, espe-
cialmente naquelas obras que tocan a cuestiéon das dualidades masculino/
feminino e nas que o formato utopia/distopia fai precisos detalles habitual-
mente non evidenciados sobre a organizacién social e o desenvolvemento
histérico de certas cuestions.

Un dos exemplos mdis evidentes nese sentido pode ser P4E §.XXI: no
comenzo dunha nova historia da humanidade (1982), de Tucho Calvo, novela for-
malmente moi arriscada, que incorpora xogos grificos e distintos tipos de
texto, alén de discursos descentralizados e unha historia fragmentada, e que
foi recibida con dureza ou ignorada pola incipiente critica do momento.
Cabe xulgar, porén, que comprende unha das novelas inicidticas do subxé-
nero que se atreve a abrazar un discurso innovador e conectado tamén coas
inquietudes sociais do seu contexto, tanto o control estatal da informacién
cidadd como as agresions ao medio natural e histérico ou o risco dunha des-
trucién mutua entre potencias, de plena actualidade durante a Guerra Fria.
Que dentro da trama se formule a posibel organizacién dunha nova socie-
dade, liberando ao ser humano das escravitudes clasificatorias da técnica
e propofiendo o final da dominacidn falocratica sobre as mulleres, simple-
mente fai mdis evidente a ausencia doutras diversidades baixo a sia 6ptica
central. Non podemos esquecer que a stia proposta é dualista, xa que PAE
sxXI serian as siglas do ‘Proxecto Adan e Eva’ para o século xx1 e parte dos
seus debates tocan a cuestions da nova relacion entre os dous xéneros desde
unha perspectiva que podemos cualificar como esencialista (Calvo 1982:
171) e que non repara noutras posibilidades diferentes. Da mesma maneira,
ainda que a rebelién que se trama contra ‘o poder’ e a necesidade de for-
mar unha sociedade que escape total ou parcialmente 4 stia presenza tefian
un forte eco na mesma posmodernidade filoséfica da que parten as bases da
teoria queer, o certo é que non chegan a formularse abertamente as alterna-
tivas posibeis que afectarian a unha perspectiva completamente aproveita-
bel por esta.

Nun sentido similar caberia mencionar Trdnsito dos gramdticos (1993),
de Marilar Aleixandre, unha obra importante por comprender a primeira

voz feminina que trata a ficcién cientifica en lingua galega na forma

de narracién longa. A novela narra unha sorte de futuro tétrico dunha
Compostela onde distintos grupos sociais se enfrontan mediante vehicu-

los a motor. Unha incursién que lembra outros produtos culturais interna-
cionais que poderiamos entroncar nunha especie de apocalipse urbana ou
motorizada e que representa unha achega orixinal e disonante dentro do
contexto literario do seu momento. O feito de que dous deses grupos sociais
respondan aos alcumes de ‘mourazos’ e ‘celtas’ dd pé tamén a explicar a
disposicién dunha cidade dividida en dous espazos estratificados e onde a
diversidade racial acontece ‘extramuros’, na Alxama.

Asia Alxama, e se a escuridade velaba pudicamente a sucidade, e
escondia no interior das barracas os pequenos raquiticos e cheos de
mocos, o dia non deixaba nada 4 imaxinacién. Tédolos habitantes
do asentamento, e Helena nunca sospeitara que fosen tantos, pare-
cian estar nas ruas, apertandose no estreito espacio entre as casas en
direccion 4 carpa onde tifian lugar os combates de loita sarracena,
hoxe utilizada como sala para vela-los mortos. A luz facia posible
ver que non todos eran mourazos; habia tamén africanos de pel madis
escura, alguns orientais e outros que lle pareceron bolivianos ou tal
vez peruanos. (Aleixandre 1993: 152)

O espazo de extramuros € o espazo do informe, do estranxeiro e do
descofiecido, unha sorte de lugar cunha legalidade especifica e cuns habi-
tantes de segunda clase. Un cartel 4 saida da zona interior alerta, entre
outras cousas: ‘Se vostede contrata os servizos sexuais de alguén, asegurese
de que ten licencia oficial. (Mire pola sta satide!)’ (Aleixandre 1993: 48). E
un dos poucos indicios na novela que nos permiten albiscar algo semellante
a unha sexopolitica que, neste caso, estd sometida aos principios de explo-
tacion da marxinalidade baixo os parimetros capitalistas, dunha sociedade
que pareceu afondar neste tipo de dominacioén e que tamén mantén as for-
mas de matrimonio heterosexual e (pseudo)mondégamo que ocupan outra
parte da trama.

Ausencias similares ao respecto podemos atopalas en O cervo na
torre (1994), de Dario Xohdn Cabana, a novela coa que o autor gafiaba
por segunda vez o Premio Xerais, e que representa unha historia a medio
camifo entre a distopia e a utopia revolucionaria. Nun mundo arrasado
por unha guerra nuclear, galegos e portugueses conseguen organizar unha
republica conxunta, enfrontindose aos restos de poder espafol no norte
do territorio. Tratase dunha obra con tecnoloxia modesta, produto dunha
recuperacion paulatina que fai tamén que os cabalos (e con eles un ton de
épica medieval) teflan un certo protagonismo na trama. A forma na que a
nova sociedade se organiza, os limites da utopia e a necesidade de exer-
cer o poder para defender os intereses comtins forman parte dunha longa
trama na que destacan personaxes masculinos que median cos problemas
do seu propio liderado e que, fundamentalmente, tefien parellas femininas
coas que se relacionan sen mudanzas claras nese aspecto da reorganizacioén
social. E evidente que a maior parte das regras sexopoliticas que se aplica-
ban ao vello mundo seguen vivas. Isto demdstrase no feito de que o incesto
estea na concepcion dun dos traidores do bando da liberdade. O seu propio
pai alude a algo tan cldsico como a vulneracién das vellas leis sexuais como
orixe desta traizén:

E dixomo a min, despois de el nos vender coma Xudas, despois de

a traizon acabada, non antes. Dixomo a min, a zorra, a cadela, toda
feliz. Foi a Vigo o vinteseis de febreiro, cando xa se sabia o das listas
negras, tan s6 pra dicirmo. Velai tes o fillo que ti me fixeches, irman-
cifio. Foi o teu fillo quen fixo a relacién completa de vosoutros, por-
que estaba na trama civil, e ben que sentiu que non vos claudiasen a
todos. Velai tes o teu fillo, irmancifio. Eso me dixo, Fidel. Aquel que
estivera entre nés coma unha serpente, aquel que nos quixo ver todos
mortos polos golpistas, aquela alimacha criptofeixista, aquel bicho
traidor era meu fillo, meu fillo e da puta de mina irmd. Raza dexene-
rada, irmdn con irm4... Espero que pra ela si haxa un inferno, a pesar
de todo... (Cabana 1994: 362)

Polo demais ao que asistimos na novela € o rexurdir dun mundo ins-
pirado por unha parte en teorias libertarias do comun e por outra nunha
sociedade tradicional de corte rural, ainda que non esencialista e que non
rexeita as posibilidades do futuro tecnoldéxico, por mais que o entenda
detido polas circunstancias. Non exenta de tenrura entre os varéns prota-
gonistas, esta asociase, principalmente, 4 forza da camaradaria e ao servizo
de armas comuns, procurando, s veces, o lugar dos sentimentos entre a fria
teoria politica. No fondo, ¢ unha novela épica como as que Dario Xohin
Cabana tifla ensaiado con anterioridade, pero ambientada nun futuro
proximo.

5. A persistencia das marxes

Nun terceiro grupo podemos falar daquelas narrativas que, anticipando ou
acompasando as propostas dos colectivos sociais, tratan da sexualidade dos
personaxes e das sociedades ds que se refiren. Se cadra a mdis representa-
tiva desta realidade sexa a propia Sofios eléctricos (1993), de Ramén Caride,
que estd ambientada nun opresivo mundo futuro, fortemente estratificado
e no que as clases baixas perderon o control sobre a siia propia autonomia
sexual e os seus dereitos reprodutivos, que pasan a ser xestionados polo
Estado:

como puideron acontecer os cambios na organizacién social que
levaron da familia, unidade sexual e reproductora actualmente
extinta —agds contados casos como o dos Militares— 4 abolicién

da cépula como acto xerador, funcidén que se reservou 4 insemina-
cion de Reproductoras, e ao establecemento do carné de cépula
como medio para frear a expansién das novas enfermidades venéreas.
(Caride 1993: 51).

Non € o tnico aspecto no que Sofios eléctricos, novela que, como xa
mencionamos, ¢ considerada iniciadora dun novo momento de madurez na
ficcién cientifica en lingua galega, apela a esta diversidade que contraria a
sociedade heteronormativa desde a que estd escrita. O propio protagonista,
un rapaz chamado a cuestionar a sociedade distépica na que vive, chega a
exercer traballo sexual, e asi aprende técnicas que empregard na stia comu-
nicacion artistica:

¢ medido en todos os seus pardmetros corporais, vestido
axeitadamente con roupas incitantes, catalogado nos indices

holograficos da Casa e, por fin, aleccionado e instruido sobre as téc-
nicas bésicas de pracer e os mecanismos amorosos de provocacién e
consumacion propicios, segundo se comporte como individuo mas-
culino ou feminino para compracer ao cliente, dependendo das con-
cretas esixencias deste e do seu rango de Caste e Oficio. A sa ansia
de sentir e experimentalo todo lévao ao xogo da seduccién progra-
mada, calculada e fria cos visitantes da Casa de Lecer. Algin deles,
por facerse amar de Stevo, precipitase no delirio e na loucura. Mais
Stevo non ama, non amard a ninguén ata encontrar a Liimia, tan
semellante a el mesmo, no fondo, tan feble. Aprende a espirse, a inci-
tar, a ofrecerse desexabel, ou mesmo a descubrirse noxento, repul-
sivo cando ¢é preciso. Estas técnicas, que ata el ninguén sacara das
Casas de pracer, serdn, en parte, as que utilizara mais tarde nos con-
certos para entolecer ao seu auditorio. (Caride 1993: 63)

Da mesma maneira, as historias de pulsions sexuais, que desafian a
orde estabelecida, pasan a formar parte tamén dos espectdculos do prota-
gonista, que goza contando os asasinatos dunha muller do nivel social alto
cunha atraccién erética polo sangue. A impugnacién das normas sexopo-
liticas da distopia e o emprego da disidencia sexual como unha ferramenta
capaz de atacar os sectores tirdnicos desa mesma sociedade € un dos ele-
mentos clave da novela, algo que a achega enormemente 4 perspectiva de
andlise que propoilemos. Stevo actiia un corpo e unha sexualidade disiden-
tes nos seus especticulos, reivindica unha materialidade e unha autonomia
corporal que lles € negada 4s clases inferiores, particularmente aos traba-
lladores sexuais como Lumia e el propio. Son actividades que acabaran por
producir a represion por parte do poder e a sia expulsién ao deserto, un
lugar onde acabard atopando a conexién con outra forma de humanidade
e que, como sinalamos noutro traballo, poderia porén identificarse cun
retorno a unha esencia espiritual, deteriorada pero persistente, da humani-
dade alén da tecnoloxia (Regueira 2022).

Xa nun contexto onde a narrativa de ficcién cientifica deixa de ser
unha novidade emerxente, podemos mencionar Arqueofaxia (1995), de
Manuel Lourenzo, premiado con outro dos galarddns para narrativa con
madis poder canonizador, o Manuel Garcia Barros. Neste caso, a trama léva-
nos a un futuro préximo, sen os alardes fantasticos e tecnoléxicos dos Sofios
eléctricos de Ramén Caride. Un grupo de persoas que habitan unha socie-
dade posmoderna, que convive con baixos fondos e na que ainda existe un
idioma autdctono case extinto, deciden organizarse para destapar a orixe
provocada dunha enfermidade mortal que asolaga o mundo. No medio da
trama, un dos personaxes recorrentes, unha muller da que os protagonistas
masculinos sempre destacan a fermosura, resulta ser en realidade un home
travestido.

—Por certo, vou sorprender a algtin. Xa vos falamos de Aniacoc,
;non?, a que colaborou connosco en Burgos. Dixémosvos como era
de extraordindria, valente e decidida, ademais de guapa. Porque era
guapisima, hai que recofiecelo.

—E estaba como unha moto. Como un camién. Como un bC18.
—iOs machistas 4 forca! jChamoso e Ferrol, ao paredén!

—Pois sinto ter que desencantarvos. Preparddevos. Aniacoc non é
unha muller: é un tio.

—3Que? ;Estds borracha?

—Para nada. Dixomo Lebra hoxe pola mand. Un tio coma outro
calquera. Coma outro calquera non. £ homosexual. Disfrazouse de
muller para entrar a traballar no laboratorio, coa idea de, despois,
cando todo pasase, recuperar a sia condicién masculina, asi non
haberia quen a atopase. El, ou ela, levaba ai empregada varios meses.
(Lourenzo 1995: 225)

A presenza dunha figura que non encaixa no modelo de distribucién
de xénero que promulga o heteropatriarcado forma parte dun momento
histérico claramente diferente. O feito de que o faga na forma dunha figura
marxinal, capaz de ‘volver’ 4 sua primeira identidade de xénero, ¢ unha
representacion que pode poferse en relacion co resto da retérica da novela,
que xoga con relatos, lendas urbanas e coa idea de que as cousas non son
sempre 0 que parecen ou o que se conta sobre elas. Porén, mais alé desta
intervencion dun personaxe secundario queer, o certo ¢ que as referen-
cias dese futuro préximo erguidas por Manuel Lourenzo non van moito
mdis lonxe. Se pasamos por alto un bestialismo atdvico de cardcter simbo-
lico, que parece querer apelar 4 mesma dindmica de encontro coa natu-
reza tan frecuente nas distopias galegas (Lourenzo 1995: 57), a maior parte
das referencias 4s sexualidades disidentes recuperan case sempre o halo de
marxinalidade que amosaban noutras narraciéns, neste caso vinculadas a
experiencias carcerarias (Lourenzo 1995: 118).

Caracterizado, por outra parte, seguindo tépicos innecesarios, o
personaxe de Manuel Lourenzo trata de ser unha visién intermedia que
cuestiona as categorias sociais fortemente estabelecidas, nun sentido simi-
lar a como son cuestionados outros dos seus limites ao longo da trama da
novela. Pérdese, a pesar disto, a posibilidade de que esa existencia inter-
media escape a unha distribucién social que non deixa de ser un produto
do mesmo poder cuestionado ao longo da narracién. Que unha das heroi-
nas sexa un home homosexual disimulando € unha lectura cargada de t6pi-
cos sobre as posibilidades da sexualidade e da identidade de xénero. Unha
visién que non escapa ao dualismo ancestral sostido por unha visién tradi-
cional, ainda que, nun contexto que abstrae a maior parte da diversidade
allea a esa perspectiva, poidamos interpretala tamén como unha fisgoa de
luz e un recofiecemento da diversidade existente.

6. Novas sexualidades

Son, curiosamente, diias obras situadas nos extremos do marco temporal as
que madis apostarian por fomentar unha sexopolitica diferente 4 das impo-
sicions heteropatriarcais por parte do poder que definen nas stas tramas. A
primeira delas é Galou, Z-28 (1976), de Lois Diéguez, unha distopia ambien-
tada nunha sociedade cunha baixa tecnoloxia na que o Estado trata de
resolver o problema da seca construindo unha rede de norias. Mobilizada
toda a mocidade, e sometida a leis marciais durante longo tempo nunha
empresa tecnicamente inutil, a diferente reaccién dos personaxes permi-
tenos falar de alternativas de disidencia sexual dentro do modelo imposto
polo poder estatal. En primeiro lugar, a narracion desdramatizada das rela-
ciéns homosexuais que algiins dos mozos mantefien nun réxime de tons
cuartelarios como o da construcién das norias. Doutro punto de vista, a
autodeterminacién erdtica que, desde a consciencia de clase, realiza a can-
tineira, negdndose a manter relacioéns coa clase dirixente:

Pertenezo 4 xente que odias. Iles énchenme co seu corpo, co seu pla-
cer e coas suas tristuras. Gozo co iles porque somos iguales e temos o
mesmo sofrimento e o mesmo destino diante a vida. En troques ti télo
todo arranxado e preparado pra vivir do xeito que che pete. Eso ¢ o
que non nos deixaria gozar de placer que tés necesidd de sentir. Pro
non o entende. ;Verdd que non o entende, sefior oficinista? (Diéguez,

1976: 117)

Sendo unha novela que encaixa mellor na categoria das distopias que
na dunha ficcién cientifica con alardes futuristas ou visiéns doutros mun-
dos, Galou, Z-28 comprende, porén, unha lectura que anticipa moitos dos
elementos do que serd a representacion das sexualidades disidentes e, espe-
cialmente, na configuracién de sexopoliticas alternativas s impostas polo
poder ou pola organizacién social de corte heteropatriarcal. Hai que ter en
conta que a diversidade desta disidencia ¢ escasa, ainda que ten a virtude
de acontecer nos mesmos ocos que produce o sistema, empregando as fen-
das para quebralo nunha perspectiva que podemos dicir que preconiza o
encaixe da teoria queer na literatura galega (Regueira 2008).

En 1999 aparece Bailarina, de Manuel Seixas, unha obra completa-
mente diferente no seu enfoque da técnica, pois a visiéon € a dun mundo
enormemente tecnificado, onde até a paixén amorosa ¢ sometida a un pro-
ceso de aprobacion por parte dun dispositivo (as pulseiras Lubovskaia).
Esta tecnoloxia permite emparellar daas persoas, aforrando o proceso dun
namoramento insatisfactorio e simplificando as relaciéns humanas neste
aspecto. Os personaxes que poboan Bailarina tratan de atopar a sia identi-
dade e a sia paixén dentro das categorias tecnoldxicas nas que o poder os
clasifica. A trama avanza até a sospeita de que unha boa parte deses proce-
dementos estin manipulados e que as sdas teéricas medicions obxectivas
responden a unha realidade tamén adulterada. Ainda que a maior parte das
parellas que loitan por estar xuntas en Bailarina son heterosexuais, non se
descartan as stias experiencias nin fantasias con outras formas de sexuali-
dade. Tampouco se estabelecen identidades entre a experiencia sexual e a
paixén amorosa, mantendo ao tempo unha certa insubmisién 4 aceptacion
necesaria por parte do sistema e das sdas tecnoloxias.

Os seus dedos percorrian traspasaban os limites as fronteiras do pra-
cer, mentres agora soaba Case triste, case azul e Anne ria entolecida e
xemia de pracer e Eva rabunaba coas stas azuis ufias todo o lombo da
sia amante e retorciase chea de sensaciéns quentes e as ddias sentian
achegarse un orgasmo Unico e violento entre lambeduras, caricias

e bicos tan reais como a carne que estrullaban, tocaban, mordian,
apertaban, os seus bicos dos peitos ourizados, as sias pernas tensas

e agora tensos todos os seus musculos, todos os seus nervios, todos
os seus tendons todos entregdndose ledos aos eléctricos espasmos

e xa agora musculos, tendéns, nervios relaxados, as pulsaciéns van
baixando van baixando. Espidas, totalmente botadas boca arriba, sen
palabras, deixan pasar o tempo lento como a miisica como os sopri-
dos de Baker, como o silencio. Incorpéranse e deixan descansar os
seus lombos sobre unha superficie acolchada. Eva prepara con calma
un cigarro enriquecido. Préndeo. Anne non quere. Anne repasa
todas as pequenas cousas esparexidas polo dormitorio. As prendas
azuis tiradas polo chan, mesturadas coa sia propia roupa, coas suas

vermellas botas. E ali naquel recanto, illadas, soas, provocadoras, as
duaas pulseiras Lubovskaia.

Eva solta unha bafarada de fume e segue coa mirada os ollos de Anne
e chega ata as pulseiras. Seguen caladas. Pensan.

A musica flae.

—Seria unha parvada probar as pulseiras —di Anne sen conviccion.
—;Ti cres que seria unha parvada? —contesta Eva, dubitativa.
—Si, eu sigo namorada de Ollos. Ainda que isto, sexa o que sexa,
funcionara, non poderia deixar de pensar nel. (Seixas, 1999: 80)

O mundo definido por Seixas trata, ainda que como pano de fondo, a
cuestion dos corpos non bioloxicamente coherentes, discrepantes coa rea-
lidade do presente e presuntamente modificados pola tecnoloxia futura.
Da mesma forma, abre cuestiéns como a vellez ante a paixén amorosa ou a
necesidade de loitar pola propia identidade mdis alé das imposicidns alleas.
A pesar de que o fondo se dirixe, por veces, a unha vision idealizada do
amor romdantico, como xurdido de forma ‘natural’ entre daas persoas pre-
destinadas, algo que deixa fora as realidades non-mondgamas, ¢ certo que
moitas das cuestiéns que problematiza anuncian a complexidade na repre-
sentacion do queer e das sexopoliticas da disidencia na literatura do século
XXI.

7. Conclusions

Féra desta analise, ainda poderiamos falar de obras que se sitan nun esce-
nario a medio camifo entre a literatura para persoas adultas e a explotacion
do subxénero da ficcién cientifica que comeza a ser empregado como un
nicho necesario na configuracion dun mercado dirixido ao publico infan-
til e xuvenil. Dentro das obras desta época, a mais destacibel poderia ser

O asasino invisible (1998), de Xosé Durdn, publicada por Galaxia co selo de
Costa Oeste, unha coleccién que xoga xustamente nesa media distancia
entre o xuvenil e o adulto. A perspectiva tecno-fatalista desta colecciéon de
relatos trata nalguns deles, dunha forma que no fondo ¢ pioneira, as posibi-
lidades da reasignacion tecnoldxica de xénero e a reconfiguracion futurista
da familia nuclear heteropatriarcal.

Ao mesmo tempo, tamén deixamos féra obras como Informe bestiario:
a aventura é a aventura (1991), de Nacho Taibo, ou Hipogrifo (1994), de Antén
Risco, dtias pezas que empregan a ficcién cientifica como escusa para cons-
truir un universo simboélico complexo e en didlogo aberto cos mitos. No
caso de Taibo, cun mito heroico que apela a un Ulises interestelar, e no de
Antén Risco, cunha deconstrucion do mito de Adan e Eva nun universo
onde a sexualidade perdeu o seu sentido reprodutivo e ten que ser refor-
mulada, xunto coa relacién entre os xéneros. A complexidade de ambas as
duaas novelas non permite unha andlise cinguida 4 brevidade deste traballo,
a pesar de que, no seu caricter limitrofe, transxenérico, e na apelaciéon ao
monstruoso, tefien boas bases para tratalas desde un comentario nas coor-
denadas da teoria queer ds que, porén, tamén escapan nun sentido neto.

A conclusién que tomamos recupera unha das grandes preguntas que
coloca o xa mencionado De Witt Douglas Kilgore: ‘To ask if the universe
may be queered is to inquire whether human-kind’s understanding of itself
and its place in the world can undergo a radical change. Can we imagine

futures in which our descendants differ profoundly from ourselves while
existing with us in a shared history?’ (Kilgore 2008: 234).

Na maioria das obras analizadas do periodo que vai de 1976 ao ano
2000 atopamos as perspectivas da ficcion cientifica reproducindo as dind-
micas sexopoliticas da sociedade presente, mesmo, nalgins casos, até o
punto de exercer perspectivas homoéfobas e condenatorias das alterna-
tivas 4 heterosexualidade (Fernandez Marcos 1976; Fernindez Ferreiro
1983) ou conformando un elemento nos futuros imaxinados que non cues-
tiona abertamente a continuidade coa perspectiva dominante na sociedade
heteronormativa.

A presenza de sexopoliticas alternativas e de disidencias sexuais ird
abrindose paulatinamente, tendo unha presenza rotunda en Soiios eléctri-
cos (Caride 1992) como forma de enfrontar unha imposicion social extre-
mada respecto da do mundo real. Nese sentido, ¢ ficil atopar a relacién
entre dous procesos paralelos: a introducién dun subxénero dentro da cul-
tura galega que non obtén un recoilecemento xeral, e a forma na que este
xénero sinala posibilidades altersexuais como forma de resistencia ante un
futuro distépico.

Ao mesmo tempo, a aparicion de personaxes, tramas e referencias
alternativas vai ser un elemento que as ficciéns cientificas do final dos go
(Caride 1992; Lourenzo 1995; Seixas 1999) non dubidan xa en representar,
ao tempo que manifestan cada vez menos herdanzas ideol6xicas ao respecto
dos vellos mantras tecnéfobos do galeguismo. E certo que esas lecturas rara
vez conseguen reflectir toda a potencialidade subversiva que presentard a
teoria queer, mesmo en relacién 4 ficcion cientifica (Pearson et al. 2008),
porén, consideramos que son evidencias dunha mudanza social notdbel,
especialmente se a relacionamos coa perspectiva homoéfoba e criminaliza-
dora da literatura das décadas anteriores.

A pesar desta evolucion, a expectativa que coloca a pregunta de
Kilgore estd lonxe de poder ser respondida afirmativamente neste periodo:
a literatura galega que trata a ficcién cientifica no final do século xx man-
tén unha perspectiva que moi escasamente representa as posibilidades da
disidencia s sexopoliticas que emanan do poder normalizador, por mais
que a sta obra referencial, Sofios eléctricos de Ramén Caride, sexa unha das
que madis afondan nesta cuestion. Serd no futuro do mundo real, nas pri-
meiras décadas do século xx1 (Lépez Lépez 2022; Reiméndez 2022), cando
a expansion de tramas e posibilidades da ficcidn cientifica galega atinxird
moitos dos elementos que simplemente comezan a emerxer na época

analizada.

